
Uunga siunnersuut: Aningaasarsianit akileraarutit pillugit Inatsisartut inatsisaata
allanngortinnegarneranik Inatsisartut inatsisaat nr. xx, xx. xxx 2016-imeersoq
(Soraarnerussutisiagarnissamut aagqissuussinernut nunani allaniittunut akiliutit
akileraaruserneqgartarnerat)

Akissuteqaat
(Aningaasanut Aatsitassanullu Naalakkersuisoq)

Aappassaaneerinninneq

Inatsisissatut siunnersuutip suliarinegarnerani Aningaasagarnermut Akileraartarnermullu
Ataatsimiititaliap sukumiisumik suliarinninnera Naalakkersuisut sinnerlugit qujassutigiumavara.

Aningaasaqgarnermut Akileraartarnermullu Ataatsimiititaliami amerlanerussutegartut inatsisissatut
siunnersuutip akuersissutiginegarnissaa innersuussutigigaat, Naalakkersuisut iluarisimaarlugu
paasivaat.

Aningaasaqgarnermut Akileraartarnermullu Ataatsimiititaliami amerlanerussutegartut
pingajussaaneerinninnermut atatillugu allannguutissatut siunnersuummik ikaarsaariarnermik
aaqqgissuussinermik, nunani allani soraarnerussutisiassanik katersivinnut akiliutit
akileraarusersornegarnerisa siuartinnerisa nassatarisaanik pilersunut, soraarnerussutisiassanik
katersagartunut sunniutegaatit pakkersimaarnegarnissaannut siunertagartumik
saggqummiussisogarnissaa siunnersuutigaat. Ataatsimiititaliamut paasissutissiissutigineqartut
naapertorlugit, ikaarsaarnermi aaqgissuussineq inunnut nunani allani soraarnerussutisiassanik
katersivinni katersagartunut attuumassasoq paasissutissiissutiginegarpog, tassunga ilanngullugit
gallunaat nunaanni soraarnerussutisiassanik katersivinnut, matumani inuit soraarninngornerisa
nalaanni Kalaallit Nunaanni najugagarnerat Kalaallilluunniit Nunaata avataani najugagarnerat
apeqqutaatinnagu.

Ataatsimiititaliap kissaataa Naalakkersuisut akuersaarniarpaat, inatsisissatullu siunnersuutip
pingajussaaneernegarnissaa siogqullugu ikaarsaariarnermi aaqgissuussinermik taamaattumik
allannguutissatut siunnersuummik sagqummiussissallutik. Ataatsimiititaliamut
nalunaarutigineqgartutullu piffissami 2017-imit 2019-imut 4,2 mio. kr-inik 2020-imillu 2021-imut 2,8
mio. kr-inik Nunatta Karsiata isertitassaata annikinnerulernerannik allannguutissatut siunnersuutip
pinegartup nassatagarnissaa ilimaginegartoq Naalakkersut erseqqgissaatigiumavaat.

Naalakkersuisut taama ogaaseqarlutik inatsisissatut siunnersuutip pingajussaaneerinninnissamut
ingerlatinnegarnissaa siunnersuutigaat.

